
  
  

विशिष्ट अध्ययन विकलांगता पर क्षमता निर्माण कार्यक्रम

स्रोत : पी.आई.बी
शिक्षा मंत्रालय ने मालवीय मिशन शिक्षक प्रशिक्षण कार्यक्रम (MMTTP) के अंतर्गत विशिष्ट अध्ययन दिव्यांगताओं (SLD) पर अपने क्षमता
निर्माण कार्यक्रम के दूसरे चक्र की शुरुआत की है, जिसका उद्देश्य उच्च शिक्षण संस्थानों (HEI) को विशिष्ट अध्ययन दिव्यांगताओं वाले छात्रों को
बेहतर सहायता प्रदान करने हेतु सशक्त बनाना है।

राष्ट्रीय शिक्षा नीति (NEP) 2020 सीखने की अक्षमताओं को चिह्नित करती है, उच्च शिक्षण संस्थानों को इन चुनौतियों से निपटने हेतु
जागरूक एवं संवेदनशील होने का समर्थन करती है, ताकि सभी के लिये समान एवं समावेशी शिक्षा सुनिश्चित हो सके। 
वर्ष 2023 में शुरू की गई MMTTP का उद्देश्य शिक्षकों को विभिन्न क्षेत्रों में विशेष प्रशिक्षण और ज्ञान प्रदान करके भारत में उच्च
शिक्षा की गुणवत्ता में सुधार लाना है।

शिक्षक प्रशिक्षण को बेहतर समर्थन देने के लिये इसे विश्वविद्यालय अनुदान आयोग (UGC)-मानव संसाधन विकास केन्द्रों
(HRDC) और पंडित मदन मोहन मालवीय राष्ट्रीय शिक्षक एवं शिक्षण केन्द्रों (PMMMNMTT ) जैसे मौजूदा तंत्रों से पुनर्गठित
किया गया है।

दिव्यांग व्यक्तियों के अधिकार अधिनियम, 2016 के तहत सरकार को यह सुनिश्चित करना अनिवार्य है कि दिव्यांग व्यक्तियों को सम्मान के
साथ समानता का जीवन जीने का अधिकार मिले और उनकी निष्ठा का सम्मान हो, साथ ही उनकी शिक्षा, रोज़गार, सामाजिक सुरक्षा, स्वास्थ्य सेवा
एवं सुगम्यता के अधिकार भी सुनिश्चित किये जाएँ।

और पढ़ें: शिक्षा में दिव्यांगजनों को सशक्त बनाने पर राष्ट्रीय कार्यशाला

